
K053 

條目： 

三歸 

內容： 

『諸有眾生，二足、四足、眾多足者，有色、無色，有想、無想，至尼惟先天上，如

來於中，最尊、最上，無能及者。……諸法：有漏、無漏，有為、無為，無欲、無

染，滅盡、涅槃；然涅槃法於中，最尊、最上，無能及者。……聖眾者，大眾大聚有

形之類。眾生之中，如來眾僧於此眾中，最尊、最上，無能及者。』增三寶品 1. 

出處： 

※參見《增壹阿含經》卷 12〈三寶品 21〉（一）(CBETA, T02, no. 125, p. 601, c28-p. 

602, a29)： 

【按：亦參 A. IV. 34. Pasāda.】 

爾時，世尊告諸比丘：「有三自歸之德。云何為三？所謂歸佛第一之德，歸法第二之

德，歸僧第三之德。 

「彼云何名為歸佛之德？諸有眾生，二足、四足、眾多足者，有色、無色，有想、無

想，至尼[4]維先天上，如來於中，最尊、最上，無能及者。由牛得乳，由乳得酪，由

酪得酥，由酥得醍醐；然復醍醐於中，最尊、最上，無能及者。此亦如是，諸有眾

生，二足、四足、眾多足者，有色、無色，有想、無想，至尼[＊]維先天上，如來於

中，最尊、最上，無能及者。諸有眾生承事佛者，是謂承事第一之德。以獲第一之

德，便受天上、人中之福，此名第一之德。 

「云何名為自歸法者？所謂諸法：有漏、無漏，有為、無為，無欲、無染，滅盡、涅

槃；然涅槃法於諸法中，最尊、最上，無能及者。由牛得乳，由乳得酪，由酪得酥，

由酥得醍醐；然復醍醐於中，最尊、最上，無能及者。此亦如是，所謂諸法：有漏、

無漏，有為、無為，無欲、無染，滅盡、涅槃；然涅槃法，於諸法中，最尊、最上，

無能及者。諸有眾生承事法者，是謂承事第一之德，以獲第一之德，便受天上、人中

之福，此名第一之德。 

「云何名為自歸聖眾？所謂聖眾者，大眾大聚有形之類。眾生之中，如來眾僧於此眾

中，最尊、最上，無能及者。由牛得乳，由乳得酪，由酪得酥，由酥得醍醐；然復醍

醐於中，最尊、最上，無能及者。此亦如是，所謂聖眾者，大眾大聚者，有形之類眾

生之中，如來眾僧於此眾中，最尊、最上，無能及者。是謂承事第一之德，以獲第一

之德，便受天上、人中之福，此名第一之德。」 



 

 

【按：p. 602, [4] 維＝惟【宋】＊【元】＊【明】＊。】 

 

條目： 

三福業 

內容： 

 『施為福業？若有一人，開心布施沙門、婆羅門、極貧窮者、孤獨者、無所趣向

者，……隨身所便，無所愛惜。……平等為福業？若有一人不殺、不盜，恒知慚愧，

不興惡想。亦不盜窃，好惠施人，無貪悋心，語言和雅，不傷人心。亦不他淫，自修

梵行，己色自足。亦不妄語，恒念至誠，不欺誑言，世人所敬，無有增損。亦不飲

酒，恒知避亂。復以慈心，……以此悲、喜、護心悉滿其中。……思惟為福業：修行

念覺意，依無欲、無觀、依滅盡、依出要。修法覺意等。』增三寶品 2. 

出處： 

※參見《增壹阿含經》卷 12〈三寶品 21〉（二）(CBETA, T02, no. 125, p. 602, b13-c7)： 

爾時，世尊告諸比丘：「有此三福之業。云何為三？施為福業，平等為福業，思惟為福

業。 

「彼云何名施為福業？若有一人，開心布施沙門、婆羅門、極貧窮者、孤獨者、無所

趣向者，須食與食，須漿給漿，衣被、飯食、床臥之具、病瘦醫藥、香花、宿止，隨

身所便，無所愛惜，此名曰施福之業。 

「云何名平等為福業？若有一人不殺、不盜，恒知慚愧，不興惡想。亦不盜竊，好惠

施人，無貪悋心，語言和雅，不傷人心。亦不他淫，自修梵行，己色自足。亦不妄

語，恒念至誠，不欺誑言，世人所敬，無有增損。亦不飲酒，恒知避亂。復以慈心遍

滿一方，二方、三方、四方亦爾，八方、上下遍滿其中，無量無限，不可限，不可稱

計。以此慈心普覆一切，令得安隱。復以悲、喜、護心，普滿一方，二方、三方、四

方亦爾，八方、上下悉滿其中，無量無限，不可稱計。以此悲、喜、護心悉滿其中，

是謂名為平等為福之業。 

「彼法云何名思惟為福業？於是，比丘！修行念覺意，依無欲、依無觀、依滅盡、依

出要。修法覺意，修念覺意，修猗覺意，修定覺意，修護覺意，依無欲、依無觀、依

滅盡、依出要。是謂名為思惟為福業。 

「如是。比丘！有此三福之業。」 

 

條目： 



 

 

三緣受胎 

內容： 

 『父母集在一處，父母無患，識神來趣，然復父母俱相有兒，此則成胎。』增三寶

品 3. 

出處： 

※參見《增壹阿含經》卷 12〈三寶品 21〉（三）(CBETA, T02, no. 125, p. 603, a10-14)： 

【按：亦參 M. 38. Taṅh saṇkhaya sutta.】 

「若復，比丘！父母集在一處，父母無患，識神來趣，然復父母俱相有兒，此則成

胎。是謂有此三因緣而來受胎。是故，比丘，當求方便，斷三因緣。如是，諸比丘！

當作是學。」 

 

條目： 

比丘成就三法 

內容： 

 一、諸根寂靜，二、飲食知節，三、不失經行。『於現法中善得快樂，勇猛精進，得

盡有漏。』增三寶品 6. 

出處： 

※參見《增壹阿含經》卷 12〈三寶品 21〉（六）(CBETA, T02, no. 125, p. 603, c19-22)： 

【按：亦參 A. III. 16. Kataṃ.】 

爾時，世尊告諸比丘：「若有比丘成就三法，於現法中善得快樂，勇猛精進，得盡有

漏。云何為三？於是，比丘！諸根寂靜，飲食知節，不失經行。」 

 

條目： 

三患三藥 

內容： 

 『風為大患，痰為大患，冷為大患。……酥為良藥，……密為良藥，油為良

藥。……若貪欲起時，以不淨治，及思惟不淨道。瞋恚大患者，以慈心往治，及思惟

慈心道。愚癡大患者，以智慧往治，及因緣所起道。』增三寶品 7. 



 

 

出處： 

※參見《增壹阿含經》卷 12〈三寶品 21〉（七）(CBETA, T02, no. 125, p. 604, a29-

b14)： 

爾時，世尊告諸比丘：「有三大患。云何為三？所謂風為大患，痰為大患，冷為大患。

是謂，比丘！有此三大患，然復此三大患有三良藥。云何為三？若風患者酥為良藥，

及酥所作飯食。若痰患者蜜為良藥，及蜜所作飯食。若冷患者油為良藥，及油所作飯

食。是謂，比丘！此三大患有此三藥。 

「如是，比丘亦有此三大患。云何為三？所謂貪欲、瞋恚，愚癡。是謂，比丘！有此

三大患。然復此三大患，有三良藥。云何為三？若貪欲起時，以不淨往治，及思惟不

淨道。瞋恚大患者，以慈心往治，及思惟慈心道。愚癡大患者，以智慧往治，及因緣

所起道。是謂，比丘！此三患有此三藥。是故，比丘！當求方便，索此三藥。如是，

比丘！當作是學。」 

 

條目： 

三惡行，三善行 

內容： 

 『身惡行、口惡行、意惡行。……身善行、口善行、意善行。』增三寶品 8. 

出處： 

※參見《增壹阿含經》卷 12〈三寶品 21〉（八）(CBETA, T02, no. 125, p. 604, b17-21)： 

【按：亦參 Iti vuttaka, 64-65.】 

爾時，世尊告諸比丘：「有三惡行。云何為三？所謂身惡行、口惡行、意惡行。是謂，

比丘！有三惡行。當求方便，修三善行。云何為三？身惡行者，當修身善行；口惡行

者，當修口善行；意惡行者，當修意善行。」 

 

條目： 

三牢要 

內容： 

 『謙敬禮拜，隨時問訊。是謂不牢要身，求於牢要。……盡形壽……持佛（五）禁

戒。是謂命不牢要，求於牢要。……常念惠施，……如是，財不牢要，求於牢要。』

增三寶品 10. 



 

 

出處： 

※參見《增壹阿含經》卷 12〈三寶品 21〉（一○）(CBETA, T02, no. 125, p. 606, c7-

21)： 

「云何不牢要身，求於牢要？所謂謙敬禮拜，隨時問訊。是謂不牢要身，求於牢要。 

「云何不牢要命，求於牢要？於是，若有善男子、善女人，盡形壽不殺生，不加刀

杖，常知慚愧，有慈悲心，普念一切眾生；盡形壽不盜，恒念惠施，心無悋相；盡形

壽不淫，亦不他淫；盡形壽不妄語，常念至誠，不欺世人；盡形壽不飲酒，意不錯

亂，持佛禁戒。是謂命不牢要，求於牢要。 

「云何財不牢要，求於牢要？若有善男子、善女人，常念惠施與沙門、婆羅門、諸貧

匱者，須食者與食，須漿與漿，衣被、飲食、床敷臥具、病瘦醫藥、舍宅、城郭，所

須之具悉皆與之。如是，財不牢要，求於牢要。 

「是謂，比丘！以此三不牢要，求此三牢要。」 

 

條目： 

三應供 

內容： 

 『正覺，世人所應供養，（能度他故）；阿羅漢，世人所應供養，（已自度故）；轉輪

聖王，世人所應供養，（以十善化度故）。』增三供養品 1. 

出處： 

※參見《增壹阿含經》卷 12〈三供養品 22〉（一）(CBETA, T02, no. 125, p. 607, a2-5)‧ 

爾時，世尊告諸比丘：「有三人，世人所應供養。云何為三？如來、至真、等正覺，世

人所應供養；如來弟子漏盡阿羅漢，世人所應供養；轉輪聖王，世人所應供養。」 

※參見《增壹阿含經》卷 12〈三供養品 22〉（一）(CBETA, T02, no. 125, p. 607, a5-27) 

「有何因緣，如來世人所應供養乎？夫如來者，不伏者伏，不降者降，不度者度，未

得解脫者令得解脫，未般涅槃者使成涅槃，無救護者與作救護，盲者與作眼目，病者

與作救護。最尊第一，魔若魔天、天及人民，於中最尊福田，可敬可貴，與人作導，

令知正路，未知道者與說導教，以此因緣，如來世人所應供養。 

「復有何因緣，如來弟子漏盡阿羅漢世人所應供養乎？比丘當知，漏盡阿羅漢以度生

死源，更不復受有，以得無上法，淫、怒、癡盡，永不得全，是世福田。以此因緣本

末，使漏盡阿羅漢世人所應供養。 



 

 

「復以何因緣，轉輪聖王世人所應供養？比丘當知，轉輪聖王以法治化，終不殺生，

復教化人使不殺生；自不盜竊，亦復教他人使不偷盜；自不淫泆，復教他人不行淫

泆；自不妄語，亦復教人使不妄語；自不兩舌，鬪亂彼此，亦復教他人使不兩舌；自

不嫉妬、恚、癡，亦復教他人不習此法；自行正見，復教他人使不邪見。以此因緣，

以此本末，使轉輪聖王世人所應供養。」 

爾時，諸比丘聞佛所說，歡喜奉行。 

 

條目： 

三善根 

內容： 

 於三寶所而種功德。  增三供養品 2. 

出處： 

※參見《增壹阿含經》卷 12〈三供養品 22〉（二）(CBETA, T02, no. 125, p. 607, a29-

b7)： 

爾時，世尊告阿難：「有三善根，不可窮盡，漸至涅槃界。云何為三？所謂於如來所而

種功德，此善根不可窮盡。於正法而種功德，此善根不可窮盡。於聖眾而種功德，此

善根不可窮盡。是謂，阿難！此三善根不可窮盡，得至涅槃界。是故，阿難！當求方

便，獲此不可窮盡之福。如是，阿難！當作是學。」 

 

條目： 

三愛與三使 

內容： 

 『彼樂痛者，欲愛使也；彼苦痛者，瞋恚使也；不苦不樂痛者，是痴使也。』增三

供養品 3. 

出處： 

※參見《增壹阿含經》卷 12〈三供養品 22〉（三）(CBETA, T02, no. 125, p. 607, b10-

17)： 

爾時，世尊告諸比丘：「有此三痛。云何為三？所謂樂痛、苦痛、不苦不樂痛。諸比丘

當知，彼樂痛者，欲愛使也；彼苦痛者，瞋恚使也；不苦不樂痛者，是癡使也。是

故，諸比丘！當學方便，求滅此使。所以然者，當自熾然，當自修行法，得無比法。



 

 

諸比丘當知，我滅度後，其有比丘念自熾然，修其行法，得無比法，此則是第一聲

聞。」 

 

條目： 

三不妙、三妙 

內容： 

 『女人及呪術，邪見不善行，此是世三法，覆隱而最妙。日月廣所照，如來正法

語，此是三世法，露則第一妙。』增三供養品 4. 

出處： 

※參見《增壹阿含經》卷 12〈三供養品 22〉（四）(CBETA, T02, no. 125, p. 607, c5-

11)： 

爾時，世尊便說此偈： 

「女人及呪術，  邪見不善行， 此是世三法，  覆隱而最妙。 

 日月廣所照，  如來正法語， 此是三世法，  露則第一妙。 

「是故，諸比丘！當露現如來法，勿使覆隱。如是，比丘！當作是學。」 

 

條目： 

三有為相 

內容： 

 『三有為有為相。云何為三？知所從起，知當遷變，知當滅盡。（約一生分段說）』

增三供養品 5. 

出處： 

※參見《增壹阿含經》卷 12〈三供養品 22〉（五）(CBETA, T02, no. 125, p. 607, c14-

22)： 

爾時，世尊告諸比丘：「此三有為有為相。云何為三？知所從起，知當遷變，知當滅

盡。彼云何知所從起？所謂生，長大成五陰形，得諸持、入，是謂所從起。彼云何為

滅盡？所謂死，命過不住、無常，諸陰散壞，宗族別離，命根斷絕，是謂為滅盡。彼

云何變易？齒落、髮白、氣力竭盡，年遂衰微，身體解散，是謂為變易法。是為，比

丘！三有為有為相，當知此三有為相，善分別之。如是，諸比丘！當作是學。」 



 

 

 

條目： 

智者三相 

內容： 

 『智者有三事，……應思惟事，便思惟之，……智者不嫉妬、恚、痴，常行正見，

見他財貨，不生想念。……應論說者，便論說之；……智者不行妄語，亦不教人妄

語，見人妄語者意不喜樂。……智者成就口四行。……智者思惟身行，無所觸犯。（離

三身惡行，行三善行），智者身成就三行。』愚者反之。 增三供養品 6. 

出處： 

※參見《增壹阿含經》卷 12〈三供養品 22〉（六）(CBETA, T02, no. 125, p. 608, a9-

b3)： 

【按：亦參 A. III. 2-9.】 

「復次，比丘！智者有三事，當念修行。云何為三？於是，智者應思惟者，便思惟

之；應論說者，便論說之；應行善者，便修行善。 

「彼云何智者應思惟事，便思惟之？於是，智者思惟意三行。云何為三？於是，智者

不嫉妬、恚、癡，常行正見，見他財貨，不生想念。如是，智者應思惟者，便思惟

之。 

「云何智者應論說之？於是，智者成就口四行。云何為四？於是，智者不行妄語，亦

不教人妄語，見人妄語者意不喜樂，是謂智者而護其口。復次，智者不行綺語、惡

口、鬪亂彼此，亦不教人使行綺語、惡口、鬪亂。如是，智者成就口四行。 

「云何智者成就身三行？於是，智者思惟身行，無所觸犯。然復智者自不殺生，亦不

教人殺生，見人殺者心不喜樂。自不偷竊，不教人盜，見人盜者心不喜樂。亦不淫

泆，見他女人色，心不起想，亦不教人使行淫泆。設見老母，視之如己親，中者如

姊，小者如妹，意無高下。如是，智者身成就三行，是謂智者所行。如是，比丘！有

此三有為之相。是故，諸比丘！愚者三相常當捨離，此三智者所行，不發斯須。如

是，諸比丘！當作是學。」 

爾時，諸比丘聞佛所說，歡喜奉行。 

 

條目： 

三不可見 

內容： 



 

 

 賢聖戒、三昧、智慧  增三供養品 7. 

出處： 

※參見《增壹阿含經》卷 12〈三供養品 22〉（七）(CBETA, T02, no. 125, p. 608, b5-

14)： 

爾時，世尊告諸比丘：「有此三法，不可覺知，不見、不聞，經歷生死，未曾瞻覩，我

及爾等曾不見聞。云何為三？所謂賢聖戒，不可覺知，不見、不聞，經歷生死，未曾

瞻覩，我及爾等曾不見聞。賢聖三昧、賢聖智慧，不可覺知，不見、不聞，如今我身

并及汝等，皆悉覺知賢聖禁戒、賢聖三昧、賢聖智慧，皆悉成就，不復受有，已斷生

死根原。是故，諸比丘！當念修行此三法。如是，諸比丘！當作是學。」 

 

條目： 

三可愛，三不可愛 

內容： 

 少壯、無病、壽命。『此三法，甚可愛敬，世人所貪。』少者必老，無病當病，有命

必死。 增三供養品 8. 

  愛聚為四 增四意斷品 6. 

出處： 

※參見《增壹阿含經》卷 12〈三供養品 22〉（八）(CBETA, T02, no. 125, p. 608, b17-

c2)： 

【按：亦參 A. III. 39. Madā.】 

爾時，世尊告諸比丘：「有三法甚可敬愛，世人所貪。云何為三？所謂少壯，甚可愛

敬，世人所貪。無病，甚可愛敬，世人所貪。壽命，甚可愛敬，世人所貪。是謂，比

丘！有此三法，甚可愛敬，世人所貪。 

「復次，比丘！雖有此三法，甚可愛敬，世人所貪，然更有三法，不可愛敬，世人所

不貪。云何為三？雖有少壯，然必當老，不可愛敬，世人所不貪。比丘當知，雖有無

病，然必當病，不可愛敬，世人所不貪。比丘當知，雖有壽命，然必當死，不可愛

敬，世人所不貪。是故，諸比丘！設有少壯，當求不老，至涅槃界；雖有無病，當求

方便，使不有病；雖有壽命，當求方便，使不命終。如是，諸比丘！當作是學。」 

 

※參見《增壹阿含經》卷 18〈四意斷品 26〉（六）(CBETA, T02, no. 125, p. 637, c9-

13)： 

【按：亦參 S. 3. 1. 3. Rājā.】 



 

 

爾時，世尊告諸比丘：「有四法，在世間人所愛敬。云何為四？少壯之年，世間人民之

所愛敬；無有病痛，人所愛敬；壽命，人所愛敬；恩愛集聚，人所愛敬。是謂，比

丘！有此四法，世間人民之所愛敬。」 

 

條目： 

三事入地獄 

內容： 

 『貪欲、睡眠、調戲，有此三事纏著心意，身壞命終，入三惡趣。女人竟日習翫三

法。』（早以調，中以眠，晚以欲）『女人入地獄多於男子。』增三供養品 9. 

出處： 

※參見《增壹阿含經》卷 12〈三供養品 22〉（九）(CBETA, T02, no. 125, p. 608, c4-

14)： 

爾時，世尊告諸比丘：「猶如春時天雨大雹，設如來不出世，眾生入地獄，亦復如是。

是時，女人入地獄多於男子。所以然者，比丘當知，以三事故，眾生之類，身壞命

終，入三惡趣。云何為三？所謂貪欲、睡眠、調戲，有此三事纏著心意，身壞命終，

入三惡趣。 

「女人竟日習翫三法而自娛樂。云何為三？晨朝以嫉妬心而自纏縛，若至日中，復以

睡眠結而自纏裹，向暮以貪欲心而自纏縛。以此因緣，使彼女人身壞命終，生三惡

趣。是故，諸比丘！當念離此三法。」 


